Патрабаванні да сучаснага ўрока

беларускай літаратуры

Выразна акрэсленая канчатковая мэта ўрокаў літаратуры на ўвесь перыяд навучання ― выхаванне творчага, удумлівага, мэтанакіраванага чытача.

Канкрэтныя, дакладна сфармуляваныя мэты кожнага ўрока ў пэўным класе: 

· вучэбная (адукацыйная),

· развіццёвая,

· выхаваўчая.

Выхаванне нацыянальна свядомай асобы, беларуса. Новыя адносіны да мовы, Радзімы, нашага мінулага, памяці і інш.

Ідэя нацыянальнага Адраджэння ў школе, нацыянальнай не толькі па форме, але і па зместу, дзе гісторыя і культура яднаюць усе заняткі, жывяць працэс навучання і выхавання.

Чалавеказнаўчая, гуманістычная ідэя кожнага ўрока літаратуры, далучэнне школьнікаў да разумення рыс народнага характару ў кожным мастацкім творы, разуменне літаратурных герояў як прадстаўнікоў сваёй нацыі, носьбітаў лепшых рыс яе характару.

Вядучая ідэя выкладання літаратуры ў кожным класе. 
Новы падыход да так званых уступных урокаў па літаратуры на пачатку кожнага навучальнага года.

Эстэтычна-этычная накіраванасць праграмнага матэрыялу, выхаванне духоўнай чысціні, маральнай прыгажосці, пачуцця прыгожага ў моладзі.

Індывідуалізацыя працэсу навучання, актывізацыя самастойнай творчасці вучняў.

Узмацненне практычнай накіраванасці зместу кожнага ўрока літаратуры. Неабходнасць данясення да дзяцей, для чаго ім патрэбна вучыцца, для чаго неабходна веданне роднай мовы і літаратуры.

Выкладанне беларускай літаратуры ў кантэксце з сусветнай ― патрабаванне часу і новых школьных праграм па літаратуры.

Паскарэнне тэмпу работы на кожным з этапаў урока пры павелічэнні аб'ёму праграмнага матэрыялу па кожнай тэме.

Разнастайнасць форм і прыёмаў работы на кожным з этапаў урока.

Веданне новых сучасных тэхналогій адукаціі і іх укараненне ў вучэбны працэс.

Жанравая разнастайнасць урокаў-біяграфій у старэйшых класах: урок-лекцыя з апанентамі, урок-экскурсія, завочная экскурсія, урок-тэлеграма, урок-легенда, літаратурная кампазіцыя, паэтычны вернісаж, урок-інтэрв'ю, урок-кветкі любімаму паэту (пісьменніку), урок-памяць, урок-успамін, урок-пісьмо, урок-казка.

Творчае выкарыстанне на ўроку наглядна-дыдактычнага матэрыялу і творчая праца вучняў з ім (індывідуальная і калектыўная)

Творчае выкарыстанне на ўроку ідэі групавога супрацоўніцтва, выпрацоўка методыкі дыялогу з вучнямі.

Дзейнасць профільных груп на ўроках літаратуры:

· група крытыкаў-даследчыкаў,

· група вучняў-чытальнікаў,

· група вучняў-біёграфаў

· група вучняў-лінгвістаў

· група вучняў-экскурсаводаў

· група вучняў-асістэнтаў настаўніка

Усведамленне таго, што школа сёння ― люстэрка, барометр і прагноз грамадства.

